
Pwyllgor yr Economi, Masnach a Materion Gwledig: Blaenraglen Waith
Annwyl Bethan,

Diolch am eich llythyr yn awgrymu materion y gallai'r Pwyllgor eu harchwilio.

Oherwydd maint cylch gwaith y Pwyllgor, mae’n rhaid inni flaenoriaethu gwaith yn eithaf trwm. Rwy’'n
credu y byddai datganoli ystad y goron yn dod o fewn cylch gorchwyl y Pwyllgor Deddfwriaeth,
Cyfiawnder a'r Cyfansoddiad, tra byddai datblygwr ynni adnewyddadwy dan berchnogaeth
gyhoeddus yn fwy priodol i'r Pwyllgor Newid Hinsawdd, yr Amgylchedd a Seilwaith ei ystyried.

Mae Aelodau wedi nodi'r bwich sgiliau gwyrdd fel maes o ddiddordeb. Byddwn yn gwneud rhywfaint
o waith ar y mater hwn maes o law — yn Nhymor y Gwanwyn gobeithio. Wrth ddatblygu'r gwaith hwn
byddwn yn cadw mewn golwg eich awgrym ynglyn ag edrych ar y manteision cadarnhaol sy'n
gysylltiedig a datblygiadau ynni adnewyddadwy, gan gynnwys sicrhau eu bod yn gynaliadwy ac yn
berthnasol i gymunedau a phobl Cymru, ynghyd a'ch cynnig o gefnogaeth.

Nid oes gan y Pwyllgor safbwynt ar Fil Cadarnhaol o ran Natur; fodd bynnag, byddwn yn dilyn 'y
gwaith hwn gyda diddordeb.

Croesewir gohebiaeth yn Gymraeg neu yn Saesneg

’f"// Senedd Cymru

Welsh Parliament



